
Дегенменде, ол ойы қате еді.
Жеңіс күні жақындаған сайын Сәдір ақсақалдың мазасы кетіп, тықыршып, ұрынарға қара таппай жүретін. Ақыр соңында ауылда тұратын жалғыз неміске барып, соның бір жартылық арағын ішіп қайтатын. Бірде Жеңіс күнінің қарсаңында мектеп мұғалімдері оқушыларға өз көшелерінде тұратын Ұлы Отан соғысының ардагерлерін құттықтаңдар деп тапсырма берген. Сөйтіп, біздің қазіргі тарих пәнінің мұғалімі ол кезде кішкентай еді, жанында құрбысымен Сәдір атаны құттықтауға бармай ма?! Сонда Сәдір ата оқушылардың шын пейілмен келгеніне қарамастан, үйінен мазақ қылмаған сендер едіңдер! деп қуып шығады екен. Мазасы кетіп, тықыршитын себебі де бар. Ол – біреу-ақ. Тұтқыннан келіп, өзінің туған жеріне қайтіп келгенде енді жан рахатын табармын десе, барлығы керісінше шықты. Сәдір атаны ауыл тұрғындары соғыс ардагерлерінің қатарына қоспады. Өзі де солай есептеді. Ауылдағы жалғыз ғана неміспен дос болып, ақырында Сергей Иванович деген атаққа да ілікті. Жеңіс күнінде ешбір шаттыққа бөленбеді. Халықтан да, үкіметтен де ешқандай сыйлық алмады. Оның ойынша жау шапқанда еш күн беріспей шайқасқаны үшін соғыс ардагері деген атаққа да ие болмады. Сөйтіп, арада 50 жыл тастап, өзінің ардагер екенін дәлелдеді. Мәскеуге барып, орталық мұрағаттан өзі болған батальон үш күн беріспей шайқасқанын дәлелдеп шығарды. Ақырында өзін халық пен үкіметке мойындатты. Ардагер атанды. Барлық ардагерлердің көрген сыйы мен құрметін көрді. Барша халық соғыстың 50 жылдығын тойласа, Сәдір ата өз жеңісінің 1 жылдығын тойлады. Өз жеңісін 50 жыл күткен Сәдір Абдрахманов өмірінің соңына дейін бақытты да баянды өмір кешіп өтті. Қасіретті жылдар бізден алыстаған сайын қан майданға қатысып, ел мен жер үшін қанын төккен аяулы ата-әкелеріміздің есімдері тарих төрінде айшықтала түсуде. Олар бізге соншалықты қымбатта түскен жеңістің қадірін ұғындырды. 
Намен Абай 
Алматы облысы, 
Іле ауданы, 
Боралдай кенті № 17 орта мектептің 10-сынып оқушысы 

